
کے نئی قانون سازی پر دستخط جو ووٹرز کو پولنگ کے مقامات پر قطار میں انتظار کے دوران  HOCHULگورنر 
  ریفریشمنٹس حاصل کرنے کی اجازت دیتی ہے

  
کے پرائمری انتخابات سے قبل منظور کی گئی ہے، جو شدید گرمی والی مدت کے دوران منعقد   2025یہ قانون سازی 

  ہوں گے
  

  
)کیتھی ہوکل( نے آج ایک ایسی قانون سازی پر دستخط کیئے ہیں جو نیو یارک کے انتخابی   Kathy Hochulگورنر 

قانون کے ایک پرانے حصے کو منسوخ کرتی ہے جبکہ نئی قانون سازی اب ووٹرز کو یہ سہولت فراہم کرتی ہے کہ  
ریفریشمنٹس فراہم کی جا   جب وہ اپنا جمہوری حق استعمال کرنے کے لیے قطار میں انتظار کر رہے ہوں تو انُہیں

سکیں۔ ریاست بھر میں ووٹرز گرمی کی لہر کے دوران اپنا بیلٹ استعمال کرنے کے لیے پولنگ اسٹیشنز کا رخ کریں  
ڈگری سے اوپر جانے کی توقع ہے اور "محسوس ہونے والا"  90گے، جس دوران ریاست بھر میں درجۂ حرارت 

جا سکتا ہے۔ گورنر نے نیو یارک کے شہریوں کو سنگین موسم    ڈگری کے درمیان تک 110سے  85درجۂ حرارت  
جون کو ختم ہونے والی ووٹنگ کی ابتدائی   22کے بارے میں اپ ڈیٹ کیا ہے اور انُ کی حوصلہ افزائی کی ہے کہ وہ 

مدت کے دوران اپنا ووٹ ڈالیں، چونکہ موسم سے متعلقہ اموات کی سب سے بڑی وجہ شدید گرمی ہے، اس لیے نیو 
 یارک کے شہریوں کو گرمی سے بچتے ہوئے ٹھنڈک کی خاطر اقدامات کرنے چاہیئیں۔ 

  
"ہماری جمہوریت اس وقت ہی بہترین طریقے سے فعال ہو گی جب ہر اہل ووٹر کو اپنا ووٹ ڈالنے کا موقع ملے،" 

"نیو یارک کے شہریوں کو ووٹنگ بوُتھ میں ایک آسان، محفوظ اور قابلِ اعتماد )ہوکل( نے کہا،  Hochulگورنر 
تجربے کی فراہمی یقینی بنانے کے لیے قطار میں انتظار کرنے والے ووٹرز کو پانی فراہم کرنا ایک معقول طریقہ ہے۔ 

  میں نیو یارک کے تمام اہل شہریوں کے ووٹ کے حق کے تحفظ کے لیے عہد کرتی ہوں۔"
  

کو منسوخ کیا گیا ہے، جو پولنگ مقامات پر   140-17اس بلِ سے ریاست نیو یارک کے الیکشن لاء کے سیکشن 
ووٹرز کو کھانا یا پانی سمیت معمولی اشیاء فراہم کرنے والوں کے خلاف فوجداری سزاؤں کی اجازت دیتا تھا۔ یہ قانون  

کے ووٹ ڈالنے کے حق میں کسی مداخلت یا کسی بھی    سازی ایسی پابندیاں ختم کرتی ہے تاکہ نیو یارک کے ووٹرز
 انتخاب میں ووٹ ڈالنے کے سلسلے میں انُ کی حوصلہ شکنی کے بغیر پانی جیسی اشیاء فراہم کی جا سکیں۔ 

  
"ووٹ ڈالنا ایک شہری حق ہے، یہ برداشت کی کوئی    )زیلنور مائیری( نے کہا، Zellnor Myrieریاستی سینیٹر  

آزمائش نہیں ہے۔ آئندہ انتخابات کے دوران شدید گرمی کی پیشین گوئی کے پیشِ نظر، یہ ضروری ہے کہ پولنگ  
 Hochulمقامات پر ووٹرز کو انتظار کے دوران قانونی طور پر پانی اور ریفریشمنٹس دی جا سکیں۔ میں گورنر  

)سائمن( اور ووٹنگ کے حقوق کے ان حامیوں کا شکر گزار ہوں جنہوں نے اس اہم بلِ   Simon)ہوکل(، رکن اسمبلی 
کو آگے بڑھانے میں مدد دی ہے۔ نیو یارک کی جانب سے ووٹنگ کو آسان اور زیادہ قابلِ رسائی بنانے کے لیے ہمیشہ 

  جدوجہد کی جائے گی۔"
  

"ریکارڈ توڑ گرمی کی لہر انتخابات کے دن  )کرسٹن گونزالیز( نے کہا، Kristen Gonzalezریاستی سینیٹر  
عروج پر جانے والی ہے، اس لیے اس قانون پر دستخط کا یہ وقت نہایت موزوں ہے۔ نیو یارک کے شہریوں کو ووٹنگ  

سے اس لیے احتراز نہیں کرنا چاہیئے کہ انُ کے لیے قطار میں کھڑا ہونا ناگوار تجربہ ہو سکتا ہے، اور جو لوگ 



ووٹرز کو ریفریشمنٹس فراہم کرنا چاہتے ہوں انُہیں مجرم نہ ٹھہرایا جائے۔ اس شق کو منسوخ کرنے سے یہ بات کو  
واضح ہو جاتی ہے کہ نیو یارک میں ضوابط سے پہلے انسانوں کو اہمیت دی جاتی ہے، اور یہ کہ ہم ایک زیادہ جامع  

)ہوکل( کا   Hochulہیں۔ اس بل کو قانون بنانے پر گورنر اور شمولیت پر مبنی جمہوریت کی تعمیر کے لیے پرُعزم  
  شکریہ ادا کرتے ہیں۔"

  
"ووٹرز کی ایک بڑی تعداد اور ریکارڈ توڑ درجۂ   )جو این سائمن( نے کہا، Jo Anne Simonرکن اسمبلی 

حرارت کے ساتھ، پرائمری کے دن، نیو یارک کے شہریوں کو اب یہ فکر نہیں کرنی پڑے گی کہ اگر قطار میں انتظار 
کے دوران کوئی انہیں پانی یا کھانے کی کوئی ہلکی پھلکی چیز دے تو وہ گرفتار ہو سکتے ہیں۔ ووٹنگ کا عمل  

ایک امتحان نہیں ہونا چاہیئے۔ اس بلِ نے ایک پرانی رکاوٹ ختم کر دی ہے اور ووٹ کے حق کے استعمال  برداشت کا 
 Zellnor Myrieمیں ایک معقول بات بحال کی ہے۔ اس بل پر دستخط کرتے ہوئے اسے قانون بنانے پر سینیٹر 

  )کیتھی ہوکل( کا شکریہ ادا کرتی ہوں۔" Kathy Hochulاکت داری پر ان کا اور گورنر )زیلنور مائیری( کی شر
  

)کیتھی ہوکل( اپنے انتظامِ حکومت کے دوران ووٹنگ کے   Kathy Hochulآج اس بلِ پر دستخط کرتے ہوئے، گورنر 
حقوق کو مضبوط بنانے اور بیلٹ تک رسائی کو وسعت دینے کے حوالے سے اپنے مضبوط ریکارڈ کو آگے بڑھا رہی  

( نافذ  John R. Lewis Voting Rights Actمیں، گورنر نے جان آر لیوس ووٹنگ رائٹس ایکٹ ) 2022ہیں۔ جون 
کیا تھا جو پورے ملک میں ریاستی سطح کے ووٹنگ کے حقوق کا سب سے مضبوط ایکٹ ہے اور جس سے نیویارک  
کے ووٹروں کو اپنی طاقت کم کرنے، دباؤ ڈالنے، دھمکیاں دینے اور ووٹروں کی شرکت میں حائل دیگر رکاوٹوں سے 

 تحفظ مل رہا ہے۔ 
  

میں، گورنر نے وہ قانون سازی نافذ کی جس میں نیو یارک کے لوگوں کو ووٹ ڈالنے کے لیے اندراج  2022دسمبر 
کروانے والا وقت بڑھایا گیا تھا، اور ووٹروں کے اندراج کی آخری تاریخ کو انتخابات سےآئینی طور پر اجازت یافتہ  

نے ڈاک کے   Hochulمیں، گورنر  2023تھا۔ ستمبر دن پہلے تک بڑھا دیا گیا  25دنوں سے  10کم از کم صرف 
ذریعے قبل از وقت ووٹنگ کے لیے ایک نظام قائم کرنے والی قانون سازی پر دستخط کیے، جس سے ایک ایسا  

پراسیس وجود میں آیا تھا جس سے نیویارک کے تمام اہل اور رجسٹرڈ ووٹرز کو انتخابات سے قبل ڈاک کے ذریعے 
 جلد ووٹ ڈالنے کا موقع مل گیا تھا۔  

  
###  

